
Namaste He Durge

નમસ્તે હે દુર્ગે

નમસ્તે હે સ્વસ્તિપ્રદ-વરદ-હસ્તે ! સુહસિતે !
મહાસિંહાસીને   ! દર-દુરિત-સંહારણ-રતે ! ।

સુમાર્ગે માં દુર્ગે ! જનનિ ! તવ ભર્ગાન્વિત-કૃપા
દહન્તી દુશ્ચિન્તાં દિશતુ વિલસન્તી પ્રતિદિશમ્॥ ૧॥

અનન્યા ગૌરી ત્વં હિમગિરિ-સુકન્યા સુમહિતા
પરામ્બા હેરમ્બાકલિત-મુખબિમ્બા મધુમતી ।

સ્વભાવૈ-ર્ભવ્યા ત્વં મુનિ-મનુજ-સેવ્યા જનહિતા
મમાન્તઃ-સન્તાપં હૃદયગત-પાપં હર શિવે !॥ ૨॥

અપર્ણા ત્વં સ્વર્ણાધિક-મધુર-વર્ણા સુનયના
સુહાસ્યા સલ્લાસ્યા ભુવન-સમુપાસ્યા સુલપના ।

જગદ્ધાત્રી પાત્રી પ્રગતિ-શુભદાત્રી ભગવતી
પ્રદેહિ ત્વં હાર્દં પરમ-સમુદારં પ્રિયકરમ્॥ ૩॥

ધરા દુષ્ટૈ-ર્ભ્રષ્ટૈઃ પરધન-સુપુષ્ટૈઃ કવલિતા
દુરાચાર-દ્વારા ખિલ-ખલ-બલોદ્વેગ-દલિતા ।

મહાકાલી ત્વં વૈ કલુષ-કષણાનાં પ્રશમની
મહેશાની હન્ત્રી મહિષ-દનુજાનાં વિજયિની॥ ૪॥

ઇદાનીં  મેદિન્યા હૃદયમતિદીનં પ્રતિદિનં
વિપદ્-ગ્રસ્તં ત્રસ્તં નિગદતિ સમસ્તં જનપદમ્ ।

મહાશઙ્કાતઙ્કૈ-ર્વ્યથિત-પૃથિવીયં પ્રમથિતા
નરાણામાર્ત્તિં  તે હરતુ રણમૂર્ત્તિઃ   શરણદા॥ ૫॥

સમગ્રે સંસારે પ્રસરતુ તવોગ્રં ગુરુતરં
સ્વરૂપં સંહર્ત્તું દનુજ-કુલ-જાતં કલિમલમ્ ।

પુનઃ સૌમ્યા રમ્યા નિહિત-મમતા-સ્નેહ-સુતનુ-
ર્મનોવ્યોમ્નિ વ્યાપ્તા જનયતુ જનાનાં હૃદિ મુદમ્॥ ૬॥

નમસ્તે હે દુર્ગે

અનિન્દ્યા ત્વં વન્દ્યા જગદુરસિ વૃન્દારકગણૈઃ
પ્રશાન્તે મે સ્વાન્તે વિકશતુ નિતાન્તં તવ કથા ।

દયા-દૃષ્ટિ-ર્દેયા સકલ-મનસાં શોક-હરણી
સદુક્ત્યા મે ભક્ત્યા તવ ચરણ-પદ્મે પ્રણતયઃ॥ ૭॥

ભવેદ્ ગુર્વી ચાર્વી ચિરદિવસમુર્વી ગતભયા
સદન્ના સમ્પન્ના સરસ-સરણી તે કરુણયા ।

સમુત્સાહં હાસં પ્રિય-દશહરા-પર્વ-સહિતં
સપર્યા તે પર્યાવરણ-કૃતકાર્યા વિતનુતામ્॥ ૮॥
– રચયિતા : ડાૅ હરેકૃષ્ણ-મેહેરઃ

